
ПРЕДГОВОР

Овој учебник, изготвен врз основа на Наставниот план за деветгодишното 
основно образование, Концепцијата за учебници за основно и средно образование и 
Наставните програми за изборниот предмет Јазик и култура на Власите, е наменет за 
учениците од VIII одделение кои избрале да го изучуваат овој предмет.

Учебникот, согласно целите и содржините на Наставната програма по предметот 
Јазик и култура на Власите за VIII одделение, е организиран во десет тематски целини, 
а секоја целина е составена од шест страни на кои покрај дијалози, текстови и кратки 
ситуации во врска со темата, има и прашања за писмено и усмено разбирање, прашања 
за поттикнување на конверзацијата на дадената тема помеѓу наставникот и ученикот 
и помеѓу самите ученици. Секоја целина има страна „Да зборуваме за јазикот“ на која 
има кратки објаснувања за одредени јазични функции со што постепено, следејќи 
спирална прогресија во усвојувањето на граматичките содржини,  се започнува со 
кратко повторување на одредени граматички содржини, се продлабочуваат истите и 
се воведуваат нови содржини кои се усвојуваат на ниво на препознавање, знаење или 
примена, секако, сé во согласност со возраста и развојот на учениците. 

Шестата страна од целината е посветена на културата на Власите и овде најдоа 
место, песни од народното творештво,  нови авторски песни, информација за минатото 
на Власите, за влашки видни субјекти кои се значајни на полето на образованието, 
литературата, хуманизмот и др.

По петтата и десеттата целина се дадени тестови за формативна проверка, кои 
многу лесно можат да се изменат и да се изготват инструменти за сумативно оценување, 
што во голема мера ќе им помогнат на наставниците во секојдневната работа.

По вториот тест за проверка следи еден тест за самооценување со кој учениците 
ќе можат сами да си го проверат напредувањето.

Следи краток преглед на граматичките содржини во учебникот со превод на 
македонски јазик, како и листа на изменети глаголи во повеќе времиња.

На крајот на учебникот има и страни за фотокопирање, кои  содржат најразлични 
вежби во врска со секоја тема, а во функција на повторување и проширување на веќе 
стекнати знаења, стекување на нови знаења, како и развивање на вештините кои 
се во основа на изучувањето на еден јазик, односно, слушање, говорење, читање и 
пишување. Има и клуч за одговорите на вежбите од овој дел на учебникот, а следи и 
речник на нови зборови и изрази.

Учебникот изобилува со разновидна иконографија која е во функција на темата 
која се обработува, но и во согласност со возраста и интересите на учениците и има 
за цел да ја поттикне љубопитноста кај ученикот за стекнување на нови знаења и 
развивање на вештини потребни во секојдневието.

Се надеваме дека овој учебник ќе им помогне на наставниците по Јазик и 
култура на Власите да ја реализираат наставата по овој предмет и да ја поттикнат 
мотивацијата кај своите ученици за изучување на влашкиот јазик, за спознавање на 
културните вредности на оваа заедница.

Сепак, сметаме дека неопходно е да се предвиди и изготвување на Прирачник за 
наставниците каде подетално ќе им се образложи како да се обработи секоја целина со 
цел подобра реализација на целите на Наставната програма.

cu alantsã, achicãseari cu taifa, prota 

simpatii, descriptsii fizicã;
• cãftari shi dari urnimii, spuneari shi 

prãxeari;
• prepozitsii  shi ufilisearea a lor tu contextu;

- Adetsli armãneshtsã ti sãrbãtoarea 

crishtineascã “Alju Yioryi”-
Frãndzã 7-12

•  fãtseari tãmbihi, darii urnimii, pretsizari;
• conjunctsii, conjunctsii di coordonari shi 

-Dzua Natsionalã a Armãnjlor, 23 di mai, 
sãrbãtoari tu Republica Machidunia 

-  Frãndzã 19-24

zburari ti interes;

-Iancu Perifan - alumtãtor shi metsena trã 

Armãnami –

• achicãseashti vocabular ti limba shi 

• poati s-achicãseascã shi s-exprimã  
obligatsii ti lucri diferenti;
• lu distengheadzã  conjunctivlu tricut – 

nivel di ricunushteari;

        - Constantin Belemace -

Frãndzã 49-54

• dghivãseashti, achicãseashti texturi pi 

tema di relatsii cu alantsã, organizari 

zaifeti, vocabular ti urãri shi expresii ti 

harau; 
• shtii s-exprimã harau ti lucri di cafi dzuã, 

subordonari shi li ufiliseashti tu situatsii 

diferenti;

• achicãseashti texturi dit istoria a 

Armãnjlor shi educatsii pi limba 

armãneascã pit istorii;
• shtii s-exprimã conditsii shi efectu  di 

                     (1867 - 1888 )   

                   Frãndzã 67-72



Aa   Ãã      Bb
Cc   Dd      Ee
Ff   Gg      Hh
Ii   Jj      Kk
Ll       Mm         Nn
Oo       Pp          Qq
Rr       Ss          Tt
Uu      Vv    Ww
Xx          Yy              Zz

ci = чi    lj = љ
ce = чe    nj  = њ
chi = ќи   ts= ц
che = ќе   sh= ш
gi = џи   y+i/e= ј
ge = џе    i+a,o,u+vocal = j
ghi = ѓи  dz = ѕ
ghe = ѓе  c = к 
    j=ж



UNITA 1  

RELATSII CU ALANTSÃ

TEMA : VOCABULAR

Relatsii cu alantsã, achicãseari cu taifa, prota simpatii, descriptsii fizicã 

COMUNICATSII

Cãftari shi dari urnimii, spuneari shi prãxeari

GRAMATICA

Prepozitsii shi ufilisearea a lor tu contextu

U N I T A  1   S U T S A T A  T I  B A N A  T U T A  !

I. Dghivãsea-l dialoglu di ma-nghios 
shi spuni cari titlu convinã nai ma multu?

a/ Cãnticlu a vreariljei a mea
b/ Cãntic di melanholii
c/ Vreari  tu cãnticlu armãnescu

_

__________________________________

- Alo, bunã dzuã! Desi putets s-lu silighits cãnticlu Vrearea a mea di  Maria Ghãlãngi?

- Cum nu, mushat cantic. Ari vãrnã ispeti tsi-l aleapsit?
- Eee, ari unã ispeti sentimentalã. Prota oarã cãndu u vidzui vruta a mea, lu ascultam aestu 

cãntic  shi di atumtsea multu lu voi. Cafi dzuã lu ascultu.
- Achicãsescu, cum lji easti numa a featiljei? Easti mushatã?

- Zoia, shi easti multu mushatã, interesantã shi mintimenã.
- Iu vã cãnãscut? La sculii icã tu cãsãbã?

- Nu, la festivalu «Fãntãnã di malãmã» anlu tricut, u vidzui ti prota oarã. Oclji nji armasirã 
pi ea, cu lundzã lai peri, oclji verdzã, analtã…  

- Shi atsea eara vreari di prota videari?

- Da, cu dzãli nu puteam s-dormu, mash pi ea mindueam, nu puteam s-ãnvets. Dupu un 

mes nã strãvãsim la unã soatsã la zaifetea a ljei di dzua di neashtiri. Shi di atumtsea nu 
nã dispãrtsãm. Vrem idghi lucri, muzicã, cãrtsã, filmuri, ãnvitsãm ma ghini di cãndu him 
deadun, shi totna lu ascultãm cãnticlu aestu. Easti cãnticlu a vreriljei a noastrã!

- Ghini, aidi s-lu avdzãm deadun.
- Hãristo, shi adio!

II. Leagã-u ãntribarea cu apãndãsea cari corespondeadzã!

1. Ti cari tip di emisii easti zbor?  - Un domnu. Vrea s-lu avdã cãnticlu a lui.
2. Cari gri pi telefoni? Titsi?   - Analtã cu lundzã peri.
3. Titsi zburashti?    - Emisii ti muzicã la radio.
4. Iu u strãvãsi ti prota oarã vruta a lui? - Ti vrearea a lui.
5. Cum easti Zoia di pi vidzutã?  - La festivalu «Fãntãna di malãmã«.

III. Bagã-li pi aradã frazili di ma-nghios cu ãngrãpseari a numerlui hronologhic ninti di cafi 
frazã!

______ Di atumtsea him deadun.    

______ Avem multi lucri tsi nã leagã.

______ Prota u vidzui la festivalu armãnescu.

______ Dupu niheam chiro nã strãvãsim la unã soatsã.

______ Nu puteam s-u agãrshescu.

Agiutã-nji! Nji lipseashti agiutor! 

Desi pots/putets s-nji agits/agiutats? 

Tsi s-adar? Cum su nãstrec situatsia 

aestã?

Tinjisitã Tanã, 

Nji lipseashti agiutor! Nu pot s-lji achicãsescu 

pãrintsãlji a mei! Dipriunã nji spun tsi s-adar, iu 

s-nergu icã s-nu nergu, cu cari s-es, cum s-mi 

alãxescu shi ashi ma ãnclo. Elji nu achicãsescu 
cã mini am pasprãdz di anj sh-achicãsescu tsi 

esti bun shi tsi easti arãu…. 
Io shtiu cã elji nji vor ghini ma, am impresii cã 

mi lugursescu ca featã njicã shi cã elji lipseashti 

s-u aibã ãngãtan cafi a mea jgljoatã. Atsea spuni 
cã elji nu-au canã pistusini tu mini. 
Tsi s-adar? 

Aurica

I. Apãndãsea!

1.Ti catsi documentu easti zbor?
a/carti ti agiutor b/carti di vreari c/   

 telegramã

2. Cari caftã agiutor?
a/ Tana b/ Aurica c/ pãrintsãlji

3. Cãts anji ari Aurica?
a/ 14  b/15  c/ 16

II. Ãngrãpsea ma-nghios tsintsi lucri ti cari     III. Tu cari di aesti frazi s-caftã icã s-da 
Aurica lã acãsã ti cãsuri a pãrintsãlor a ljei!      agiutor?

1. ___________________________________ 1. S-agiuts a vãrnui easti multu mushat.

2. ___________________________________  2. Desi putets s-nã agiutats?

3.___________________________________  3. Tsi s-adar, desi vãrnu shtii?

4. ____________________________________  4. Ashteaptã, va u adrãm deadun.

5. ____________________________________ 5. Tsi lucredz?

IV.  Apãndãsea pi ãntribãrli di ma-nghios!
 

1. A curi lji ãngrãpseashti Aurica?    
2. Titsi lji lipseashti agiutor ali Aurica?
3. Tsi concret easti problemlu anamisa di Aurica 

shi pãrintsãlji a ljei?

4.  Desi pãrintsãlji ali Aurica dealihea nu au 
pistusimi tu ea?

5. Cum poati Aurica s-lji convinã pãrintsãlji 
cã shtii tsi easti bun icã nibun?

V. Spuni cum suntu a tali relatsii cu pãrintsãlji a tãi/cu sotslji a tãi…?

U N I T A  1   S U T S A T A  T I  B A N A  T U T A  !

TEST TI TINIRI 

Pi aesti ãntribãri lipseashti s-apãndãseshtsã real shi dit inimã! Prota dghivãsea-li ãntribãrli, 

dupu atsea ãngrãpsea-u apandãsea a ta, shi tu soni mutrea-li rezultatili!

1. Ãngrãpsea unã numã di sexu opozit di tini.    _____________

2. Cari colori nai ma multu u vrei: aroshi, lai, njirlã, veardi icã galbinã? _____________
3. Cu cari literã ahurheashti numa a ta?     _____________ 
4. Desi vrei ma multu baltã icã ochean?     _____________ 
5. Cari buiau u vrei cama multu: lai ma albã ?    _____________
6. Ãngrãpsea unã numã di idghiul sexu ca tini!    _____________ 
7. Numirlu cari nai ma multu lu vrei!      _____________
          
1. U vrei atsea persoanã. 
2. Cara s-alipsesh:
Aroshi: lucredz cu angãtan shi bana tsã easti amplinã cu vreari.
Lai: eshtsã persoanã conzervativã shi conflictã.
Veardi: ai suflit stabil.
Njirlã: ai tihi tu vrearea.
Galbinã: eshtsã hãrioasã persoanã shi totna ai bunã urnimii ti alantsã.
3. Cara s-ahurheascã numa a ta cu litera:
A-K: dai maximum di tini ti sutsata a ta.
L-R: mutreshtsã s-tsu bãnedz bana ghini, a vrearea tsã ãnflureadzã.
S-Ž: vrei s-lã agiuts a oaminjlor, a bana di vreari tsã easti multu bunã.
4. Cara s-alipsesh:
Baltã: eshtsã loialã a sotslor a tãi shi a vrutlui a tãl, ma eshtsã shi cu rezervã.
Ochean: a oaminjlor vrei s-lã imnji dupu chefea a lor.
5.Cara s-alipsesh:
Lai: bana a ta va tsã ãnchiseascã pi altã cali, ma, va tsã hibã nica ma mushatã.
Alba: unã persoanã va s-hibã etimã s-adarã tut ti tini, ma voi poati nu ari s-armãnets deadun.
6. Atsea persoanã easti a tãl nai ma bun sots/soatsã.
7. Ahãntu va s-ai bunj sots tu bana a ta.
 
I. Desi pistipseshtsã icã nu tu aestu testu shi titsi?

     II. Apãndãsea pi aesti ãntribãri!

     1. Cari colori scljeamã cã lucredz cu angãtan, 
ma bana tsa easti amplinã cu vreari?

2. Tsi s-cljeamã cara s-tsã ahurheascã numa cu litera M?
3. Desi alidzearea a baltãljei scljeamã cã a oaminjlor 
vrei s-lã imnji dupu chefea a lor?

4. Desi alba colori scljeamã cã unã persoanã 
va s-hibã etimã s-adarã tut ti tini?

III. Ãngrãpsea ti nai ma buna soatsã  a ta: iu u cãnãscush, cum lji easti numa, tsi ãnveatsã, ti 
fizionomia a ljei, tsi tsã lo nai ma multu hari la atsea persoanã, desi avets idghi icã aproapea 
idghi mindueri?

__________________________________________________________________________
__________________________________________________________________________
___________________________________________________________________________.

  PREPOZITSIA

Prepozitsia easti un zbor nivariabil cari exprimã un raportu anamisa di dau zboarã, di dau 

elementi dit unã frazã.
Nai ma frecfenti prepozitsii suntu: 

Ex.: 
1. la: la sculii, la shopat, yin la tini, la bãsearicã;
2. a: lji dzãsh a omlui, gura a liundarlui, el easti nicuchir a casãljei;
3. tu (tru): vini di tu xeani, u dusim tu casa a lui, bea tu chelchi, intrã tu amaxea a mea;
4. di: cali di her, s-acãtsã di lucru, s-dutsi di casã tu casã. 
5. dit (di tu, ditru): dit Vãrgãrii, di tu hãryii, cu zori fudzi ditru mintiturã, di tu shasili sãhatea;
6. din: yin din cãmpu, inshi din casã, fudzi din hoarã, eara cu cãciula din cap; 
7. ti (tri, trã): ti anlu tricot, el easti om ti lucru, ti tini bãnedz, tri niscãnti dzãli, trã armãnamea;
8. pi: pi careclã, pi masã, pi casã, pi pom, s-ãnsurã pi unã ãnveastã avutã;
9. pit (pitu, prit, pritu): tut lji tritsea pit minti, yimna pitu cali, mutrea pitu firidã, pritu pãzari;
10. ãn (n): ãn hoarã, ãn pãzari, ãn trap, lu lo n cicioari, ãn trastu;
11. dupu, dupã: dupu mini, dupu prãndzu, dupã noi lipseashti tora s-mãcãm, dupã elji;
12. pãnã (pãn): pãnã tora ashtiptam, pãnã mãni, pãnã din tser, pãn cãndu;
13. sum: sum carecla, sum tini, sum Luna, mi discurmu sum aumbra, atsea s-aflã sum casa;
14. fãrã (fãr): fãrã tini nu adrãm tsiva, fãrã s-iasã zbor din gurã, fãrã pãradz, fãr di altu; 
15. cu: va s-yin cu tini, cu niheam pãradz, cu mushati lilici, cu mari lucru, zbura cu gura;
16. contra: nã alumtãm contra polimlu, him contra dushmanjlji, contra coruptsia;
17. cãtrã: mutrea cãtrã mini, ãnchisii cãtrã acasã, mi shutsãi cãtrã Soarli.

Exercitsii:

I. Completeadzã-li frazili cu prepozitsiili cari corespondeadzã! 
1. Mãni va s-nergu __________ Frantsii.
2. Noi zburãm mushati lucri ___________ tini.
3. Mutream cari yini ___________ cali.
4. Feata trimbura ________ fricã.
5. Yina _________ mini la sculii.

II. Tu cari di aesti frazi ari prepozitsii?
1. Noi mutrim mushat filmu.
2. Papu shi baba yimnã pitu cali.
3. Dupu prãndzu him acasã.
4. Toda dghjivãseashti carti.
5. Pi calea di her treatsi pampori.

III. Completeadzã-li frazili cu prepozitsiili cari convinã!
1. Mini mi duc _____ sculii.
2. Lji spush ______ featiljei s-ãnveatsã.
3. A mel lalã s-dusi ______ xeani.
4. Cu Elena earam deadun ________tora.
5. __________ scamnul aflai un cundilj.

Sã – zburãm ti li
mba

ADETSLI ARMÃNESHTSÃ TI SÃRBÃTOAREA 
CRISHTINEASCÃ “ALJU YIORYI”

 Easti cãnãscutã cã ti sãrbãtorli crishtineshtsã Armãnjlji adra 

adets caracteristitsi mash ti aestã etnii. Unã di cama mãrli sãrbãtori 
armãneshtsã di primuveara, ti cari Armãnjlji adra adets ahorghea, 

easti shi sãrbãtoarea Alju Yioryi. 
Alju Yioryi s-lugurseashti cã apurator a picurarlor shi a 

armatuladzlor cari s-sãrbãturiseashti pi 6 di mai. Alju Yioryi easti 
prezentat ca om alinat pi cal, cari nu mash tsi lu vatãmã zmeilu, ma shi lju ascapã shi bana a 

featiljei cari lipsea s-hibã data ti curbani. Ashitsi Alju Yioryi easti cãntat shi tu cãntitsli populari, 
a ashitsi easti prezentat shi tu iconografia. Atsea easti unã metaforã ti dipiseari a yiarnãljei, 
arcoarea, nibuniljea shi ahurheari a primuveariljei, virdeatsa shi mushuteatsa.
 Ma, tsi adets adra Armãnjlji ti Alju Yioryi?

Prindu Alju Yioryi, Armãnjlji bãga virdeatsã pi ushili di casili a lor, cari u simbolizeadzã 
mushuteatsa a meslui mai. Tu hãryii, dimneatsa, scljeama aghonjea tahinima, featili s-ascula, 
li dispiltea cusitsili, shi li la perlji cu apã di cinushi. Dupu atsea, ninti s-da Soarli, s-aduna ma 
multi soatsã shi s-dutsea tu vãrã aghur siminat cu yiptul “sicara”. Aclo eara s-chiptina shi sh-
adra diznãu cusitsi, scljeama li ampiltea perlji, cã pistipsea cã perlji ashitsi va la creascã lundzã 

cãtã sicara. Tuti aesti li adra agonjea tahina, shi chirolu tut cãnta veclji cãntits armãneshtsã. 
Perlji tsi va lã armãnea pi chaptin, li aduna shi li bãga sum vãrã ploaci icã cheatrã, ta s-nu li 

adunã puljli shi s-nu adarã cuibairu di perlji a featilor, cã putea perlji s-lã cadã. 
 Di la aghur s-turna acasã, s-ãndridzea shi s-dutsea la bãsearicã. Dupu turnarea di la 
bãsearicã, tu dzua di Alju Yioryi, adetea eara ta s-leagãnã. Featili shi ficiorlji s-aduna shi s-dutsea 
tu vãrã padi ta s-leagãnã. Ficiorlji s-ligãna di unã parti, a featili di altã parti. Atsel tsi s-da tu 
leagun dzua di Alju Yioryi, lipseashti s-aibã lilici tu mãnã, unã lilici pi cap shi un ou chindisit 
tu gepi, ta s-hibã afirit di nibuni lucri. Ashitsi adunati featili tu vãrã padi cu virdeatsã, aduna 
lilici shi adra cãrunã cari u bãga pi cap shi idghea ca shi ficiorlji, dzua u tritsea cu giocuri. Dupu 
prãndzu, mirindi oarã, tiniramea, tuts deadun, lu adra corlu mari. 
 Ti sãrbãtoarea Alju Yioryi, oaminjlji s-ixescu. Atsea dzuã s-adra shi un foc mari, pisti 
cari ãnsãrea shi oaminjlji shi prãvdzãli, a traditsia eara prãvdzãli s-li asprucucheascã cu apã. 
Pi prãndzu ti prota oarã s-bãga proaspit cash fãrã sari, ta s-nu seacã laptili la oili. Tu noaptea 
di Alju Yioryi, ta s-nu lã hibã furatã mãxulea a oilor, picurarlji lji purta pit locuri iu cana nu ari 
cãlcatã. 
 Tu dzua di Alju Yioryi, chihãeadzlji Armãnj, adra isapi ti amintaticlu shi ti hãrgili di 
iarna tricutã shi lã pãltea a picurarlor ti shasili meshi cãt lucra la chihãeadzlji.  
 Aestã sãrbãtoari crishtineascã, cu tuti adets tsi s-fãtsea, priadutsea Armãnjlji s-leagã 

nica ma multu, s-cãnoascã un cu alantu, s-u aveagljã traditsia armãneascã shi s-lu tsãnã iholu 

shi folclorlu armãnescu. Ligatã cu aestã sãrbãtoari easti adrat shi un cãntic popular cari easti 
“martir” ti lãetsli shi crima tsi lã si fãtsea a Armãnjlor di vitsinjlji a lor!

I. Pi shcurtu, spunets tsi adets adra Armãnjlji ti sãrbãtoarea crishtineascã Alju Yioryi?

Di cultura a Armãnjlor



UNITA 2  

CARI EASTI ISPETEA 

TI SUXES?

TEMA: VOCABULAR

Profesii, suxes, yisili a tinirlor,  planuri ti yinitor

COMUNICATSII

Dari/cãftari urnimii, propuniri,  spuneri

GRAMATICA

Pronumi  relativi shi ufilisearea a lor tu contextu

U N I T A  2    C A R I  E A S T I  I S P E T E A  T I  S U X E S ?

I. Mutrea-li cadurli shi leagã li cu profesiili!

a) profesoarã    b) fudbaler   c) fotograf

        

d) cãntãtoarã           e) yiatur        f) politiciari

          

TI TSI ELJI SUNTU AHÃNTU CÃNÃSCUTS?

 Aeshtsã oaminj suntu multu diferentsã. Niscãntsã di elji suntu bãrbats, a niscãnti suntu muljeri. 
Origina a lor easti di stati diferenti, a au shi interesi shi profesii diferenti.
 Ma, ari un lucru cari lã easti comun, tuts elji au mari suxes, suntu multu cãnãscuts shi suntu pi 
cipita a profesiiljei a lor. 
 Unã ãntribari interesantã easti: di cari ispeti elji suntu ahãntu cãnãscuts? Multsã minduescu cã 
apandãsea pi aestã ãntribari easti talentul - dat di Dumidzã, s-adarã tsiva multu ghini. Ma s-pari cã atsea 
nu easti apandãsea. Niscãntsã di aeshtsã oaminj nu suntu extra talentats. Elji suntu bunj tu atsea tsi u 
lucreadzã, ma nu suntu totna nai ma bunj. Idghea ashitsi ari multsã oaminj cari au mari talentu, ma nu 
suntu multu cãnãscuts. 
 Atumtsea, cara s-nu hibã talentul ispetea ti suxes, cari easti apandãsea?

II. Dghivãsea-l textul shi apãndãsea pi aesti ãntribãri!

1. Dupu tsi suntu diferits aeshtsã shasi oaminj?
2. Tuts shasi inshi au shi tsiva deadun, tsiva tsi lji leagã. Tsi easti atsea?
3. Mutrea-u ãntribarea tu titlul. Cari easti apandãsea?

III. Tsi easti lipsitã, un om ta s-hibã cãnãscut (Aleadzi trei apandãsi shi argumenteadzã-li?

1. S-aibã tihi
2. S-aibã curaj
3. S-aibã multsã pãradz
4. S-lucreadzã multu
5. S-aibã yisi/idei
6. Pãrintsãlji s-hibã avuts
7. La sculii s-aibã buni rezultati
8. S-aibã bunj sots

IV. Vãrã persoanã poati s-aibã suxes tu bana, ma nu easti cãnãscutã. Tsi mindueshtsã, di cari ispeti? 
Cu partnerlu a tãl discuteadzã ti aestã idei!

Tsi s-adaru?

Cum s-u ljeau ninti 
cariera a mea?

Tsi mindueshtsã ti 
aestu lucru?

YISILI A MEALI

- Tsi vrei s-eshtsã cãndu va s-creshtsã?

- Mini voi s-escu pictoarã, avdzãtã, cãnãscutã tu lumea tutã, idghea ca shi cãnãscutlu Armãn pictor, 
di Crushuva, Nicola Martinoschi.

- Ma, desi ai talentu ti atsel lucru?

- Da, am talentu shi pistipsescu cã va s-agiungu largu tu cariera a mea.
- Ti cariera internatsionalã nu lipseashti mash talentu, ma lipseashti shi lucru shi educatsii. Ma, 

ghini va s-hibã su s-ti mindueshtsã ghini.
- Da, ai dichi. Mini am tu plan s-mi ãngrãpsescu la studii ti artã, shi atsea cara s-pot, voi s-nergu 

Parijlji.
- Mini pistipsescu tu tini, ma shi tini lipseashti s-pistipseshtsã tu yisili a tali. S-tsã hibã cu tihi!

I. Completeadzã-l textul cu zboarãli tsi lipsescu: cãnãscuts, eforturi, Tinirlji, profesii, yinitorlu!

____________cãndu zburãscu ti ____________, daima, zburãscu ti suxes ti glamur, ti publitsitati, 

putsãnji spun ti lucurlu ti _____________ti rezultati. 
Totna, vor s-aleagã ___________cari suntu ligati cu mediumi, cu politicã icã cu sectorlu di biznis. 
Vor aghonja s-adarã mari aveari shi s-hibã_________.

 II. Tu cari di aesti frazi s-exprimã urnimii?

1. Io minduescu tsi s-adar.
2. Minduescu cã easti ma ghini s-nerdzã la chiro.
3. Nu minduits ashi, minduits pozitiv!
4. Nu easti ghini s-lu alashi lucurlu, nu easti profesional.
5. Nu lipseashti cãnã sculii ti aestu lucru.

III. Cari di zboarãli tu bairul nu corespondeadzã?

1. pictor, cãntãtor, injinjer, yatru,  cicior...
2. lucreadzã, yislu,  mutreashti, ascultã...
3. talentu, lucru, rezultat, tomati...

   IV. Spuni cari easti yislu a tãl. Tsi vrei s-eshtsã unã dzuã, cãndu va s-creshtsã?

   V. Ãntreabã-l sotslu a tãl tsi va ta s-hibã unã dzuã! Spuni desi ideia a lui easti 

   idghea ca shi a ta idei, a ta vreari! Ufilisea-li ãntribãrli di ma-nghios:

    Tsi profesii tsã ljea hari? Titsi?

    Tsi studii ai tu plan s-adari?

    Tsi vrei s-eshtsã cãndu va s-creshtsã?

    Tsi concret di profesia atsea ti tradzi?

    Tu cari stat vrei s-lucredz shi s-bãnedz?

    Cri easti idolu a tãl tu profesia a ta vrutã?

Di cari ispeti? 

Ti tsi? 

Cu cari scupo?

Ma ghini va 

s-hibã… Nu va-s 

hibã ma ghini 

s-ãnvets ti yiatur?

U N I T A  2    C A R I  E A S T I  I S P E T E A  T I  S U X E S ?

VRUTÃ A MEA PROFESII

 Cafi un di noi ari yisi, ari idei, vreari ti atsea tsi va ta s-hibã cãndu va s-creascã. Yisili suntu 
un lucru, ma realitatea easti altu lucru. Cãndu him njits avem idol a nostru, vãrã cãnãscutã persoanã 
cu cari nã identificãm shi vrem s-li agiundzem idghili rezultati. Ma, cara s-vrem s-avem suxes, cara 
s-vrem s-him cãnãscuts, cara s-vrem s-agiundzem largu tu cariera a noastã, pi ninga vrearea shi talentul, 

lipseashti shi s-lucrãm multu, s-lucrãm intenziv, tu continuitet. Mash lucurlu a nostru poati s-agiutã s-li 
realizãm yisili a noastri, s-him bunj expertsã shi profesionalishtsã tu atsea tsi va u lucrãm, fãrã diferentsã 
desi vrem ta s-him yiatsãri, profesori, dascalji, cãntãtori, scriitori, artishtsã, pictori shi ashi ma anclo. 
Cafi un tsi lucreadzã permanent, fãrã dãnãseari, cafi un cari lucreadzã cu plan, cari easti responsabil, cari 
shtii s-lu organizeadzã lucurlu a lui, scljeama cafi un cari easti livendu, agiundzi largu tu cariera a lui.

 

I. Leagã-li zboarãli cu definitsia a lor!

Pictor  - persoanã cari va s-lucreadzã.     
Agiundzi - tuti vreri shi planuri ti yinitor.
Yisi  - atselji tsi ãngrãpsescu cãrtsã, poezii.
Scriitor  - s-dutsi tu altu loc, ma-nsus.
Livendu - omlu tsi adarã picturi.

II. Completeadzã-li frazili cu zboarãli tsi lipsescu: persoanã, carierã, 
livendu, lucru, idol!

1. Desi ai __________ tu bana a ta?
2. Idol easti __________ cu cari ti identifichedz.
3.Mash cu _____________ pots s-ai buni rezultati.
4. El easti _______________, lucreadzã multu.
5. Cu talentu shi lucru s-dutsi ninti tu ____________.

III. Ãngrãpsea tu Dzuarlu a tãl minduerli a tali ti yinitorlu: tsi ti intereseadzã, desi ai shi cari easti 
idolu a tãl, tsi studii ai tu plan s-dipiseshtsã, tsi vrei s-lucredz…

Dzuarlu a mel,
__________________________________________________________________________________
__________________________________________________________________________________
__________________________________________________________________________________
__________________________________________________________________________________
__________________________________________________________________________________

Ti cãnãscutili persoani zboarã nu suntu 
lipsiti, ti elji zburashti opera a lor!

Sã – zburãm ti li
mba

ADJECTIVI/PRONUMI DEMONSTARATIVI
Adjectivlu

Adjectivlu

. E
.

Ex.:  

1. Geanta __________
2. __________ feati suntu mintimeni.

4. Veara________ nu easti frig.
5. Featili________ suntu mushati.

1. aestu 

2. aestu 

3. a

1. Noi y

.
3. U ved aest .
4. 

1. Aestu  easti talentat alantu nu.
2. Atsiljei nu i spuni tsiva.

4. A .
5. Alushtui 

m.nom.ac. 
g.d. 
f.nom.ac 
g.d 

m.nom.ac. 
g.d. 
f.nom.ac 
g.d 

  PRONUMI RELATIVI

 Pronumili relativi s-ufilisescu singuri shi lu reprezenteadzã substantivlu icã pronuma ti cari 
easti zbor. Pronumili relativi s-ufilisescu shi ti ligari dau frazi: fraza subordonatã relativã shi fraza 
printsipalã. 

Ex:

Tana, cari nu videa tsiva, nu shtea tsiva.
Nu sã-shtea cari di cari fudzi. 
Cari di cari s-alumta s-amintã la competitsia. 
Avea cari s-lji spunã. 
Zburãshtsã ti feata tsi easti la sculii.
Omlu a cui lji zburats, easti paplu a mel. 

I. Cari suntu formili di pronumili relativi?

II. Completeadzã-li frazili cu pronumili relativi cari corespondeadzã!

 1. Omlu _________ lu vedz, easti fratili a mel. 
 2. Feata _________ easti tu ubor, easti cusurinã al Costa.
 3. Aestã easti ushea atsea ____________ iasi pi cali.
 4. Pamporea cu __________ caliturim treatsi pit muntsã.
 5.Va tsã lu aduc CD-lu ti __________ tsã zburam.

III. Leagã-li frazili cu unã pronumã relativã cari corespondeadzã!

1. Mi strãvãsii cu un ficior. Sor-sa u cãnãscui aseara.
2. Pepa easti mushatã featã. Mini u voi multu.
3. Noi lu vizitãm monumentul Machedonium. El s-aflã Crushuva.
4. Nico intrã tu sculii. Aestã sculii easti nai ma mari tu cãsãbãlu.
5. U loash cartea? Tsã u adush ninti dau dzãli.

Pronumi relativi suntu:

Nom.ac.: cari, (care, cai), tsi;
g.d.: a curi (a cui);

Tini nu achicãseshtsã tsi vrem. 
Soia a curi la ded hari, suntu oaspits a noshtsã. 
Mini shtiu a curi suntu cãrtsãli aesti. 
Spuni-nj numa a scularãljei ti cari nji zburai.

U N I T A  2    C A R I  E A S T I  I S P E T E A  T I  S U X E S ?

CALLU FURAT

 A unui cãrvãnar lji si avea furatã unã oarã un cal tsi lu avea tru-ahuri. Lu caftã multu chiro. Lu 
caftã multu chiro, ma nu putu s-lu aflã. Dupu ãndau dzãli s-dusi tu unã hoarã vitsinã iu s-fãtsea pãzarea 
di Sãmbãtli. Multu s-nãrãi cãndu sh-vidzu callu cã-l tsãnea di frãn. Un nicãnãscut fãtsea pãzari cu un 
altu ca sã-l vindã. Atumtsea, diunãoarã, cãrvãnarlu a nostu s-sãlãgheashti, acatsã shi nãs calu di frãn shi 
strigã la alantsã oaminj tsi s-afla dianvãrliga:

- Callu aestu easti a meu shi omlu aestu easti un fur!

Ma furlu nu sh-chiru mintea shi-lji dzãsi:

- Ti arãdz oaspe, aestu cal easti a meu, shi lu-am ancupãratã di aproapea shasi mesh di la un 

oaspi cãnãscut. Poati cã undzeashti cu calu a tãu, ma a tãu nu easti. 
Cãrvãnarlu nu putea s-da vãrnã argumentu cã calu easti a lui shi furlu ãnchisi s-ljea pãzarea 

acumtinatã. Ma, diunãoarã lji si lunjinã mintea a cãrvãnarlui shi-lji vini unã idei pitricutã canda di 
Dumidzã. El acãtsã callu, lj-anvãli oclji cu palma a mãnãljei shi lu ãntribã furlu:

- S-hibã cã aestu cal easti a tãu, spuni-nj di cari oclju easti orbu?

Furlu, tsi nu s-avea minduitã s-veadã desi callu easti orbu, dzãsi diunãoarã:

- La oclju atsel ãndreptul.
- Vedz cã nu shtii? – lju toarnã cãrvãnarlu.
- Nu, nu, mi-am arãsã, dzãsi nãpoi furlu, easti orbu la ocljul atsel astãngul.
- Eshtsã un fur niarshunat shi niminduit, lji dzãsi atumtsea cãrvãnarlu.
Dupu atsea, turnãnda-si cãtrã atselji tsi s-avea adunatã dianvãrliga di el lã dzãsi:

- Mutrits oaspits, callu nu easti orbu di vãrnu oclju. 
Tuts oaminj atumtsea s-turnarã di partea a cãrvãnarlui, lju deadirã callu, a furlu-l pitricurã 

ãncljisoari iu sh-discumpãrã fapta-a lui urãtã. 

(pirmif di “Cartea di aleadziri” di Andrei Bagav)

I. Desi ai avdzãtã ti aestu pirmif di papãnjlji a tãi? Desi shtii vãrã altu pirmif armãnescu? Cara s-shtii, 
spuni-lu di ninti a scularlor alantsã!

II. Apãndãsea pi ãntribãrli ligati cu pirmiflu!

1. A curi lji eara furat callu?
2. Cãrvãnarlu, iu lu aflã callu a lui?
3. Tsi lji apandãsi furlu a carvanarlui cãndu vrea s-lju ljea 
callu?

4. Cum spusi carvanarlu cã atsel cal easti a lui?
5. Cari easti dimãndarea a pirmiflui ti furatlu cal?

Di cultura a Armãnjlor



UNITA 3

LIMBILI CARI 

LI ZBURÃM

TEMA: VOCABULAR

Multilingvizmul, limbili la noi shi tu xeani, sãrbãtori

COMUNICATSII

Fãtseari tãmbihi, urnimii, angãtan,  pretsizari

GRAMATICA

Conjunctsii, conjutsii di coordonari shi ufilisearea a lor tu contextu

U N I T A  3    L I M B I L I  C A R I  L I  Z B U R Ã M 

I. Dupu cadurli shi titlul adarã hipotezi titsi sta zbor tu textul di ma-nghios!

                        

 

MA MULTU DI UNÃ LIMBÃ 

 Nu easti ciudii s-ãnvitsãm icã sã-zburãm ma multu di unã limbã. Tu multi stati tu lumea, malju 
dzã, cafi un zburashti ma multu di unã limbã. Ca exemplu, tu vãrã parti tu SUA, (cum easti Florida), 
multsã di bãnãtorlji u zburãscu limba spanjolã ca a lor limbã di dadã. Multsã di elji u ãnveatsã limba 
anglicheascã, a multsã di bãnãtorlji cari u zburãscu limba anglicheascã, u ãnveatsã limba spanjolã.

 Ma s-pari cã nai ma multi limbi ãnveatsã Indiantsãlji cari bãneadzã tu Notlu ali America. 
Aproapea 10.000 di Indiantsã bãneadzã tu njic reghion tu partea di Amazon. Tu aestu reghion ari ma 
multu di 20 limbi diferenti. Tuts Indiantsã zburãscu trei limbi, a multi ori shi ma multu di trei limbi. 
Ashitsi easti di ispeti cã cãndu vãrã va s-ãnsoarã icã s-mãritã, atsea u adarã cu vãrã tsi zburashti limbã 

diferentã. Di atsea ispeti, fumeljli a lor totna ãnveatsã trei limbi: limba di dadã, limba di tatã shi limba 
Tucano, limba cari u zburãscu tuts Indiantsã. Scljeama cãndu suntu ma mãri, elji s-ãncãrunã cu vãrã tsi 
zburashti altã limbã, shi fumeljli a lor ãnveatsã nai ma niheam trei limbi. Multi ori numirlu a limbilor 
tsi li ãnveatsã easti ma mari di ispeti cã Indiantsãi continueadzã s-ãnveatsã ma multi limbi cãndu suntu 

tineigeri shi adultsã. 
 

II. Dghivãsea-l textul shi apãndãsea pi aesti ãntribãri di ma-nghios. Ãngrãpsea Corect (C) icã alatusit (A).

1. Mari parti di bãnãtorlji di Florida u zburãscu limba spanjolã ca a lor prota limbã.   ______  
2. Vãrã di Indiantsãlji zburãscu mash dau limbi.         ______
3. Indiantsãlji nu pot s-ãncãrunã cu vãrã tsi u zburashti idghea limbã.       ______

4. Indiantsãlji nu au unã limbã cari tuts u achicãsescu.          ______
 

III. Desi ma mari parti di bãnãtorlji tu statlu a tãl zburãscu ma multu 
di unã limbã?

IV. Unã limbã tu lumea tutã sã-zburashti ma multu di cãt limba 
anglicheascã. Tsi mindueshtsã, cari easti atsea limbã?

a) Arabicã b) Chinezã c) Rusã  d) Spanjolã

LIMBILI DI CAFI DZUÃ

Dascala: Tu Machidunii limba ofitsialã easti limba machiduneascã. Ma tu reghionili iu bãneadzã pisti 
20% di vãrã populatsii, idghea ashitsi shi atsea limbã easti limbã ofitsialã. Ca exemplu, Struga, iu 
Arbineshlji suntu ma multsã di tutã populatsii tu atsea comunã, limba arbinisheascã easti a daua limbã  

ofitsialã. 
Scular 1: A, limba armãneascã iu easti limbã ofitsialã?
Dascala: Crushuva, iu bãneadzã pisti yinhgits la suta di Armãnj, a shi Cumanova iu cu vrearea shi 
achicãsearea a Consiliulu a comunãljei,  s-votã  piningã machiduneasca shi arbinisheasca, shi armãneasca 

s-hibã limbã ofitsialã. 
Scular 2: Noi di njits ãnvitsãm dau limbi: armãneasca shi machiduneasca, a la sculii ãnvitsãm dau limbi 

xeani. Lipseashti s-u avem ãngãtan limba a noastrã, limba armãneascã! 
Dascala: Ashi easti! Tuts lipseashti s-dãm mari atentsii a ãnvitsariljei a limbãljei armãneascã. Di altã 

parti, tu statlu a nostru, malju dzã, tuts zburãscu nai ma niheam dau limbi. A piningã atsea ãnvitsãm shi 

limbi xeani tu sistemlu educativ. Ma ari multsã cari zburãscu ma multi limbi reghionali ca: arbinisheascã, 
ãnturtseascã, armãneascã, sãrbeascã shi limba a Romilor shi a Boshnjatslor. Aesti suntu limbili a shasilor 
comunitãts cari bãneadzã Tu Machidunia shi cari, pinigã Machidonji, suntu pricãnãscuts tu Constitutsia a 

statlui a nostu. Di ispeti cã RM easti stat multicultural, multietnic shi multiconfesional, tu statlu a nostru 
s-organizeadzã multi proecti cu caracter multicultural, cum eara Hepeninglu multicultural cari ninti 

ãndoi anj s-tsãnu Ohãrda. Aclo s-adunarã ficiori di sculii primari di ma multsã cãsãbadz dit Machidunii, 
di ma multi comunitãts etnitsi. Pit cãntits shi giocuri, scularlji ãnvitsa ti cultura a sotslor a lor. Aesti 
proecti priaduc ti ma bunã cãnushteari un cu alantu shi ti cohabitatsii a tutulor comunitãts etnitsi cari 

bãneadzã tu Republica Machidunia.
      Crushuva       Cumanova

I. Dghivãsea-l textul shi scoati:

Cari cãsãbats suntu adushi aminti:   ________________________________________________

Cari limbi suntu adusi aminti:          ________________________________________________

Cari comunitãts suntu adusi aminti: ________________________________________________

II. Apãndãsea-li ãntribãrli di ma-nghios!

1.Ti tsi zburãscu dascala shi scularlji?
2. Cãndu unã limbã poati s-hibã pricãnãscutã ca limbã ofitsialã?
3. Cãti comunitãts suntu pricãnãscuti cu constitutsia ali RM?
4. Tu cari comuni limba armãneascã easti pricãnãscutã ca limbã 
ofitsialã?
5. Catsi stat easti Republica Machidunia?

Lipseashti s-u avem 
ãngãtan!
 S-ai atentsii pi aestu 
lucru!
Va s-u avigljem 
identitatea!
S-nu u agãrshim 
amanetea

Sãrbãtori natsionali a comunitãtslor cari bãneadzã tu Republica Machidunia:

I. Apãndãsea!

1. Cãndu easti Dzua natsionalã a Machidonjlor?
2. Tsi sãrbãturescu Armãnji pi 23 di mai?
3. Cãndu easti Dzua natsionalã a Sãrghilor?
4. Pi cari datã easti Dzua a Abetsedãljei arbinisheascã?
5. Tsi sãrbãturisescu Romlji pi 8 di april?
6. Cãndu easti Dzua a educatsiiljei pi limba ãnturtseascã?

II. Leagã-li zboarãli cu definitsia!

1. Limba   - mindueri shi planuri ti yinitor.
2. Yis    - dzuã cãndu nu lucrãm. 
3. Suxes   - ma mari numir di biãnãtori di idghea etniiri. 
4. Srbãtoari   - mãri shi  buni rezultati tu profesia.
5. Comunitati   - instrumentu ti comunicari.

III. Cu cari di aesti frazi nu s-fatsi tãmbihi?                   Hlambura armãneascã
 
1. Lipseashti s-u avem ãngãtan!
2. S-ai atentsii pi aestu lucru!
3. Va s-u apurãm identitatea!
4. S-nu u agãrshim amanetea!
5. S-ai aveari mari nu easti garantsii ti tihi!

    

IV. Ãngrãpsea  un textu ti atsea tsi s-adarã tu comunitatea armãnesacã ti Dzua natsionalã a Armãnjlor 
23 di mai!
__________________________________________________________________________________
__________________________________________________________________________________
__________________________________________________________________________________
__________________________________________________________________________________
__________________________________________________________________________________

8 di yizmãciunj - Dzua natsionalã a statlui machidunescu, dzua di proclamarea 
a suverenitatiljei shi independentsa ali Republica Machidunia

23 di mai - Dzua Natsionalã a Armãnjlor, dzuã cãndu Armãnjlji ti prota 
oarã, anlu 1905 di parti a Sultanlui ãnturtsescu Abdul Hamid a Doiljea eara 
pricãnãscuts ca popul ahorghea

27 yiãnar - Alju Sava, dzua di educatsii a Sãrghilor

22 di brumar - Dzuã a Abetsedãljei arbinisheascã 

8 di aprir - Dzuã internatsionalã a Romilor, dzua cãndu suntu pricãnãscuts ca 
etnii sum atsea numã

28 di yizmãciunj - Iom Chipur - dzuã a comunitatiljei a Uvreilor

28 di yizmãciunj - Dzuã internatsionalã a Boshnjatslor

21 di andreu - Dzuã a educatsiiljei pi limba ãnturtseascã

Sã – zburãm ti li
mba

      CONJUNCTSII / CONJUNCTSII DI COORDONARI

  Conjunctsii easti zbor nivariabil cari leagã pãrtsã di frazili icã frazi. 
  Dupu functsia a lor, ari dau turlii di conjunctsii:

a)  Conjunctsii di coordonari
b)  Conjunctsii di subordonari

Conjunctsiili ti coordonari s-ufilisescu ti ligari dau frazi independenti icã dau elementi cu idghea 
functsii tu unã frazã.

Ex.: 

Toma shi a lui sor nu pot s-yinã mãni, ma va s-yinã paimãni.
Baba a mea vini shi adusi multi poami.
S-fudzim, icã s-shidem?

Nu mãcã multu, ama easti gros.
Ni cã mutreashti televizii, ni cã doarmi.
Ti atsel lucru nitsi mini shtiu, nitsi tini shtii.
Piha shi Sulta suntu surãri.
Tini fudz acasã, a mini va tsa li aduc stranjili.
        
I. Completeadzã li frazili cu conjunctsiili di coordonari!

1. ___________ ãnveatsã,  __________ lucreadzã!
2. Mini _________ pãrintsãlji him la discurmari Ohãrda!
3. Mi arãsi, _______ nu vream s-lu vãryiescu.
4. Nu escu faimos, ________ escu Armãn. 

II. Ãngrãpsea un textu ti ãnsimnarea a Dzuãljei Natsionalã a Armãnjlor 23 di mai shi ufilisea-li 
conjunctsiili di coordonari!
__________________________________________________________________________________

__________________________________________________________________________________

__________________________________________________________________________________

__________________________________________________________________________________

Conjunctsiili di coordonari printsipali suntu: 

shi, ni, ni…ni, nitsi, nitsi…nitsi, 

ni cã…ni cã, icã, icã…icã, 

ma, a, ama, em…em.

DZUA NATSIONALÃ A ARMÃNJLOR  23 DI MAI - SÃRBÃTOARI DI 
STAT TU REPUBLICA MACHIDUNIA

 

Republica Machidunia eara protlu stat tu lumea tutã, cari cu Constitutsia a ljei di 17 di brumar 

anlu 1991, lji pricãnãscu Armãnjli ca popul ahorghea, ca popul constitutiv a statlui machedonescu. Dupu 
ea shi Arbinishia ãlji pricãnãscu Armãnjli ca popul ahorghea.

Atsea dupu tsi Machidunia s-aleadzi di alanti stati cãndu easti zbor ti ãndrepturli a Armãnjlor, 

easti shi factul cã R.M easti uniclu stat tu lumea tutã, tu cari Dzua Natsionalã a Armãnjlor 23 di mai, 
s-ãnseamnã ca sãrbãtoari di stat. Atsea s-featsi ca rezultat a alumtariljei a Partiiljei a Armãnjlor dit 
Machidunii ashi ca pi 8 di shcurtu anlu 2007, multsimea di deputatslji tu Parlamentul machedonescu 

votarã, Dzua Natsionalã a Armãnjlor - 23 di mai, s-hibã sãrbãtoari di stat, dzuã cãndu institutsiili di stat 

(Prezidentul, Guvernul, Parlamentul) shi ofitsial va s-pitreacã urãri pãnã la populatsia armãneascã, a 
Armãnjlji va s-aibã andreptu atsea dzuã s-nu s-ducã la lucru.

                                     

Mite Costov Papuli-prezidentu la PAM    Parlamentul ali RM         Ljubisha Ghiorghievschi-prezidentu a Parlamentului ali RM

Aestã idei shi cãftari easti veaclji, ma di cãndu Partia a Armãnjlor dit Machidunii ãn cap cu 

prezidentul Mite Costov Papuli vinirã pi potesi, s-deadi cãftari ofitsialã (amandman 21) cari tu Parlamentul lu 
prezentã deputata Anita Chiparizovsca cari easti cu originã armãneascã shi tu atsel chiro eara reprezentantu 

a Armãnjlor tu Comisia ti relatsiili anamisea di comunitãtsli etnitsi tu Parlamentul machidunescu. Cãftarea 
eara, tu Nomlu ti sãrbãtori ali Republica Machidunii Dzua Natsionalã a Armãnjlor-23 di mai, s-hibã scriatã 

ca dzuã di sãrbãtoari ofitsialã. Prezidentul a Parlamentului tu atsel chiro, Ljubisha Ghorghievschi, cari easti 
cu originã armãneascã, la ãndamãsea cu delegatsia a Partiiljei a Armãnjlor dit Machidunii dzãsi cã va-s 

agiutã aestã dzuã s-hibã sãrbãtoari di stat di ispeti cã dupu a lui mindueari – “ Armãnjlji suntu “sari” pi 
Balcan – niheam lji ari, ma fãrã di elji nu s-poati”.

Dupu votarea a deputatslor tu Parlamentul, pi 8 di shcurtu, s-alãxi articulu 2 di Nomlu 

ti sãrbãtori ali RM (fimiridã ofitsialã ali RM nr.21/98), ashitsi ca tu alinea 13 scrii: Tu Republica 
Machidunia s-sãrbãturiseashti shi nu s-dutsi la lucru pi 23 di mai, Dzua Natsionalã a tutulor cari pricad 

a comunitatiljei armãneascã.
Dupu tuti discusii, a tu sinfunilji cu articulu 75 di Constitutsia ali Republica Machidunia, 

Prezidentul ali RM shi Prezidentul a Parlamentului ali RM deadirã DECRET ti proclamari a Nomlui ti 

alãxeari a Nomlui ti sãrbãtori ali RM. 

I. Apãndãsea pi ãntribãrli aesti!

1. Di cãndu suntu Armãnjlji pricãnãscuts ca popul ahorghea tu RM?
2. Di cari an Dzua natsionalã a Armãnjlor s-ãnseamnã ca sãrbãtoari di stat?
3. Cari u deadi cãftarea ti ãnsimnari a Dzuãljei Natsionalã ca sãrbãtoari di stat?
4. Tu cari institutsii s-votã Dzua Natsionalã s-hibã proclamatã ca sãrbãtoari di stat?

Di cultura a Armãnjlor



UNITA 4

SPORTURI EXTREMI

TEMA: VOCABULAR

Sporturi extremi, ãngãrlimari pi muntsã analtsã, alpinizmu,

Dime Ilievschi Murato

COMUNICATSII

Exprimari tihi icã jali, cutugurseari, zburari ti interes

GRAMATICA

Adjectivi shi pronumi interogativi, diferentsa anamisa di eali 

shi ufilisearea

I. Mutrea-l cadurlu shi spuni tsi adarã oaminjlji? Tsi easti pericolos tu a lor situatsii?

II. Dupu tsi va-lu dghivãseshtsã textul di ma-nghios dã ãngrapsea un titlu! 

______________________________

        

 Vanghea, 24 di anj, shi sotslji a ljei Costa 26, Mita 28 shi Tsatsa 33 di anj, suntu alpinishtsã. Elji 
suntu multu angajats tu lucurlu a lor, ma multu s-angajeadzã shi cãndu vor s-relaxeadzã, s-priimnã pit 
muntsã analtsã. Cãlitureadzã pit alti stati shi s-alinã pi nai ma pericoloasili muntsã. A lor priimnari dit 
soni lã eara pi Himalai, Nepal, cã vrea ta s-alinã pi nai ma analtul munti tu lumea tutã. 

 Unã dzuã, tu meslu alunar, s-dusirã a daua aradã s-alinã pi muntili. Elji vrea s-agiungã pãnã la 
nai analtul campu, ninti s-ãntunearicã shi ti atsea ãnchisirã aghonjea tahinima. Ãndau sãhãts chirolu 
eara bun ma, ti jali, ti shcurtu chiro s-alãxi. Ahurhi s-cadã neauã shi eara tut cama arcoari. Eara multu 
pericolos ta s-continueadzã. Paturlji alpinishtsã nu eara multu largu di campul shi elji adusirã detsizii ta 
s-continueadzã.  Mash dupu ãndau metri Vanghea dzãsi: 

- Nu avem tihi cu chirolu, ma nu putem tora s-nã turnãm! Iara continuarã s-alinã, ma ti shcurtu 
chiro duchirã cã neaua ahurhi s-rãchushirã. Tu un momentu pisti tuts patru cãdzu neaua shi arãchushirarã 
50 di metri ãnghios. Ti tihi mari, funea a lor nu s-arupsi shi elji dãnãsirã s-cadã ãnghios. S-ascularã 
peanarga. Tsatsa sh-agudi ciciorlu, a mãna al Costa eara tãljeatã ma, importantã eara cã elji armasirã 
yilji. 

- Desi va s-putem s-lu adrãm aestu lucru? Multu easti greu! -Tsatsa minduea ashitsi cãndu intra 
tu tenda. 

  Alantã tahinimã, paturlji alpinishtsã adusirã detsizii s-nu dãnãseascã. Dau dzãli ma amãnat, 
cãndu havaia eara chischinã, cu mari harau, agiumsirã pi cipita a muntili. Satisfactsia eara  multu mari.

III. Dã apandãsi pi aesti ãntribãri!  

1. Cari suntu aeshtsã oaminj?

2. Iu eara elji?

3. Tsi taxirati lji aflã?

4. Cari easti riziclu tu a lor hobi?

5. Desi agiumsirã pãnã la cipita a muntili?

TSI LAI MARI TIHI! CU 
MARI HARAU!

NU AVEA TIHI! 

TI JALI MARI NU S-FEATSI 
LUCRU!

TSI LAI GHRAMÃ LAI!

SPORTURI EXTREMI SHI PERICOLOASI

I. Sum cafi cadur ãngrãpsea ti cari sportu easti zbor!

     

______________________       ______________________

    

______________________     ____________________

II. Apãndãsea-li ãntribãrli!
1. A curi lji ãngrãpseashti Marcu?
2. Tsi demonstreadzã Marcu cu cartea?         
3. Desi clublu easti tu cãsãbãlu iu bãneadzã Marcu?
4. Tsi concret va s-ãnveatsã el?
5. Tsi ãntreaba tu soni Marcu?

III. Completeadzã li frazili cu zboarãli aesti:
Dipunearea, fricã, pericoloasi, interes, relaxedz!

1. Sporturli aesti suntu multu ________________.
2. Io cu eforturli fizitsi mi ____________________.
3. Costa demonstreadzã mari __________ ti sporturi.
4. ____________ di pi muntsã easti idghea pericolos.
5. Curaj icã ________ easti practicarea a sporturlor extremi.

IV. Continueadzã-l textul aestu!
Tinjisite d-ne Cusizic, 
Nã hãrseashti intereslu a vostru, 
__________________________________________________________________________________________
__________________________________________________________________________________________
__________________________________________________________________________________________

V. Ãngrãpsea  desi ai icã nu interes ti vãrã sportu extrem shi titsi? (Adu aminti dau argumenti pozitivi 
shi dau argumenti negativi)
__________________________________________________________________________________
__________________________________________________________________________________
__________________________________________________________________________________

Pericolos Interes 

Adrenalin 
Relaxari Satisfactsia 

Suxes 
Ãngãrlimari Dipuneari 
Archiushurari 

Alinari Leagãnã Azboairã 
Ãnsari Cadi 
Glãrinji Zurleatsã 

Curaji

Tinjsits, 

Tu meshli tsi yin va-s armãn tu 

cãsãbã shi voi ti atsel chiro s-yin 

tu clublu a vostru, la treninzili 

a voastri ta s-ãnvets tehnichili 

ti yoga. Cari suntu criteriili shi 

pre-conditsiili ti ãngrãpseari la 

cursurli a voastri? 

Va mi hãrsescu ma s-u loats tu 

videari demonstrearea a intereslu 

a mel. 

Cu tinjii, 

Marcu Cusizic

CÃNDU YISLU S-FATSI REALITATI

Tu Republica Machidunia ari multsã cari lu vor 
muntili, cari vor s-priimnã shi s-alinã pi muntsãlji. Ari shi 
asotsiatsii cu multsã membri a curi activitati printsipalã la 
easti alinarea pit muntsãi, nu mash tu Machidunii ma shi ma 
largu, tu alanti stati iu ari ma analtsã muntsã.

Un di nai ma cãnãscutslji alpinishtsã dit Machidunii 
eara cãnãscutlu Armãn Dime Ilievschi Murato. Faptu easti 
anlu 1953, Bituli, shi easti protlu dit Republica Machidunia 
cari s-alinã pi nai ma anlta cipitã tu lumea tutã - Mont 
Everest, pi analtsimi di 8848m. Muri pi 10 di mai, anlu 
1989 cãndu s-dipunea di muntili Mont Everest.

El easti protlu dit Republica Machidunia cari u bãgã hlambura  machiduneascã pi cipita a 
lumiljei. Atsea dzuã, yislu a lui s-featsi realitati. Idghea dzuã, 10 di mai, triumflu a lui s-featsi mari 
traghedii cã tu turnata nu putu s-dipunã tu logorlu dit soni shi ti totna armasi tu muntili aestu. Dime 
eara 263 pi aradã alpinistu dit lumea tutã cari s-alinã pi Everest shi intrã tu leghendili a alpinizmului 
machidunescu shi sportul ãn gheneral. 

Dime eara cãnãscut ca om cari multu li vrea muntsãlji shi avea mãri ambitsii. Pi 35 di anj 
intrã tu istoria a alpinizmului shi a sportului. Tu asotsiatsia «Pelister» s-featsi membru la anlu 1968, 
a cu alpinizmul ahurhi la anlu 1975. Li tricu tuti cursuri shi treninzi ti alpinistu shi s-featsi instructor 
ti alpinizmu. Pi nivel di Ex Yugoslavia lji eara datã pricunushteari ti alinari pi dau cipiti tu cafi unã 
republicã. Numa a alpinistului Armãn, Dime Ilievschi Murato va s-armãnã tu istoria a alpinizmului 
machidunescu, ma shi tu ma naua istorii a Armãnjlor. 

I. Apãndãsea pi ãntribãrli aesti!

1. Cari easti Dime Ilievschi Murato? __________________________________
2. Cãndu s-alinã pi nai ma analta cipitã tu lumea tutã?     __________________________________
3. Pi cari Cipitã u chiru bana?            ___________________________________
4. Cari an s-featsi membru a sutsatãljei «Pelister»?        ___________________________________
5. Cãndu s-featsi alpinistu?           ____________________________________

II. Tu cari di aesti frazi s-exprimã jali icã cutugurseari?

1. Tsi lai taxirati ti cauza a noastrã!
2. Traghedii mari, ti taifa a lor!
3. Tsi lai zurleatsã!
4. S-lu ljeartã Dumidzã!
5. Mari cheardiri, eara mari om!

III. Ãngrãpsea dau-trei frazi tu cari va sã-spunj mari jali ti chirearea traghicã a pop steauãljei
Toshe Proeschi!

_________________________________________________________________________________

_________________________________________________________________________________

________________________________________________________________________________

Dime Ilievschi Murato (1953-1989)

Cutugurseari

Lu ljirtã Dumidzã!
Loclu s-lji hibã lishor!



29

U
N

IT
A

 4
 

  S
P

O
R

T
U

R
I E

X
T

R
E

M
I 

  

   ADJECTIVI SHI PRONUMI INTEROGATIVI

 Adjectivili interogativi totna s-ufilisescu ninti di substantivili.
Ex.: 
Cari easti aestã featã?

Tsi oaminj cãnãscush la andamasea?

A curi featã lji spusesh?

Cãts chilats meari ancupãrash?

Notã: Tsi shi cãt pot s-aibã unã valoari exclamativã (tu frazi exclamativi): Tsi greau dzuã! Tsi catastrofã! 
Cãt amshati feati! Adjectivili interogativi s-ufilisescu tu frazi interogativi.

Exercitsii:
I. Completeadzã-li frazili cu adjectivili interogativi cari corespondeadzã tu cafi unã frazã!
1. ____________ meari vrets?
2. ____________easti adresa a voastrã?
3. ____________ ficior lji zburãshtsã?
4. ___________ cãntic lu vrets nai ma multu?
5. ___________ persoani ari pi cadurlu?

Pronumili interogativi s-ufilisescu totna tu ahurhita a unãi frazã interogativã.
Ex.:
Cari va lji aducã?

A curi va lji dai pãradz?

Tsi pots s-adari ti mini?

Notã: Nu lipseashti s-measticã pronumili interogativi cu pronumili relativi: ex. Omlu cari… -pronumã 
relativã, Cari easti omlu aestu? – pronumã interogativã!

Exercitsii:
I. Completeadzã-li frazili cu pronumili interogativi!

1. ___________ shuirã tu ubor?
2. ___________ adari tu aestu momentu?
3. ___________ suntu aesti feati?
4. ___________ easti cãnli aestu?
5. ___________ minduits voi ti lucurlu aestu?

Adjectivili interogativi suntu: 

Nom.ac.: cari? (care? cai?) Tsi? Cãt? Cãtã? Cãts? Cãti? 

g.d.: a curi? (a cui?)

Cãt chiro eshtsã la discurmari?

Cari carti u dghivãseai?

Tsi oaminj strãvãsish ãn cali?

Cãtã zahãri tsã lipseashti?

Pronumili interogativi suntu: 

Nom.ac.: cari? (care?, cai?) tsi? 
g.d.: a curi? (a cui?)

A curi suntu cãrtsãli?

Cari aurlã?

Sã – zburãm ti li
mba

IANCU PERIFAN
ALUMTÃTOR SHI METSENA TRÃ ARMÃNAMI

  

Iancu Perifan easti faptu pi 24 di martsu, anlu 1923 tu hoara Cavacli (tu Vãrgãrii). 
La anlu 1928, pãrintsãlji a lui (Niculach shi Itsa) s-dusirã s-bãneadzã tu hoara Cainargeaua 
Mari (Cadrilater). D-ul Iancu Perifan, Litseulu lu dipisi tu Romãnii. La anlu 1944 s-ãngrãpsi 
la Facultatea ti politehnicã di Bucureshti shi ti patru anj li dipisi studiili. Eara cu idei 
anticomunistitsi titsi di parti a comunishtsãlor eara bãgat pi lista ti ahapsi, noaptea pi 14/15 
di Mai, anlu 1948. Ma, avu tihi shi ascãpã. Bãna ascumtu pãnã di 18 di yizmãciunj, anlu 
1948 cãndu ilegal fudzi tu Yiugoslavii. Pãnã tu meslu alunar, anlu 1949, lucra Cosovo, tu 
mãdemea Trepcia. Di aclo fudzi tu Austrii, Salzburg iu shidzu un an. Calea di banã lu dusi tu 
Ghermanii iu shidzu trei anj (1950-1953) shi lucra Minhen. La anlu 1953 s-dusi s-bãneadzã 
tu Frantsii, Parijlji. 

Anamisea di soia shi sotslji, a nica ma multu anamisea di Armãnjlji easti cãnãscut ca persoanã cari s-alumtã 
ti ãndriptatea shi ti garantari a ãndrepturlor tsi lji pricad a cafi unui om. 

Dupu Conferentsia ti Sigurantsã shi Colaborari Europeanã di Helsinchi, (1973-1975), domnul Ianco 
Perifan duchi cã documentul cari eara ãnsimnat Helsinchi (tu cari anamisea di alanti sã zbura shi ti ãndrepturli a 
omlui) easti bun fundamentu shi ti Armãnjlji ta s-li amintã ãndrepturli a lor. Ashi vini pi idei, deadun cu ãndoi sots 
s-adarã Sutsatã armãneascã dit Frantsii: AFA (Association des Français Aroumains). Aestã sutsatã eara reghistratã 
la anlu 1980 la Prefectura di politsii di Parijlji, a numa armãneascã lji easti «Trã Armãnami». Ti prot prezidentu 
eara aleptu ing.Ianco Perifan. Scupadzlji alishtei sutsatã suntu atsea titsi bana tutã s-alumtã shi d-nul Ianco Perifan: 
avigljeari a culturãljei armãneascã, s-promoveadzã istoria armãneascã pit lumea tutã, s-adarã un tsentru cultural 
tu Frantsii, adrari arhivã shi bibliotecã, tipuseari shi editari cãrtsã, revisti, fimiridz, ploci shi CD-uri cu cãntits 
armãneshtsã, caduri, shi alti.   
 Tu dipisita a anlui 1980, AFA, pitricu unã carti ãnsimnatã di d-l Perifan, pãnã la Conferentsia ti Sigurantsã 
shi Colaborari Europeanã, cari s-tsãnu Madrid. Ti ãndridzeari a Memorandumlui agiutarã shi d-ul Vasile Barba shi 
prof. Max Demeter Peyfuss. Tu Memorandumlu eara bãgatã unã schitsã ti istoria a Armãnjlor shi unã informatsii 
ti situatsia tu cari s-afla Armãnjlji pi Balcan la anlu 1980. Tu a daua parti di Memorandumlu s-caftã ãndrepturli 
a Armãnjlor shi atsea: Armãnjlji s-hibã pricãnãscuts ca popul armãnescu tu statili iu bãneadzã, s-aibã ãndreptu 
s-ãnveatsã pi a lor limbã di dadã, tu bãseritsli s-tsãnã dghavasi pi armãneashti, s-aibã ãndreptu ti editari cãrtsã, 
revisti, jurnali, s-aibã emisii pi mediumili (radio shi televizii) shi s-aibã ãndreptu s-fundedzã asotsiatsii culturali 
armãneshtsã.
 Pi initsiativã a d-lui Ianco Perifan, la anlu 1979, AFA u scoasi caseta «Njicã antologhii armãneascã» cu 
tiraj di 2500 di caseti iu s-aflã poemi di C.Belemace, N.Tuliu, M.Beza, N.Batsaria. Tu chirolu di la anlu 1980 pãnã 
la anlu 1986, AFA scoasi tu migdani 13 di numiri di fimirida «Fara armãneascã», cu tiraj di 4000 di cumãts cari eara 
rãspãnditi pit Balcanlu tut, a nai ma multu tu Gãrtsii. Dupu editarea a revistãljei «Zborlu a nostru», la anlu 1984, tu 
Ghermanii, AFA adusi detsizii s-u agiutã aestã revistã. Tu atsel chiro editã mash trei fimiridz (1984, 1985, 1986) ma 
cu alãxitã numã «Trã Armãnami». 
 Aesti suntu zboarãli a d-lui Ianco Perifan dit Frantsii cari totna u pitreatsi ca dimãndari: «Sh-tsi vrem 
noi? Noi vrem s-armãnem Armãnj! Limba a unui popul easti suflitlu. Ma s-chirem limba, va s-chirem shi noi ca 
Armãnj».
 Roljea a d-lui Ianco Perifan ti dishtiptari a sentimentului armãnescu easti fãrã mardzinã. S-dusi tu xeani 
s-bãneadzã shi di aclo u agiuta Armãnamea, mash cu un scupo: s-nu chearã limba di dadã, limba armãneascã. Perifan 
idghea ashitsi lji deadi mari agiutor a d-lui Vasile Barba cãndu el agiumsi tu Ghermanii. Lji agiutã ti ãndridzeari 
a Congresilor ti limba shi cultura armãneascã, cari s-tsãnurã Fraiburg shi  Manhaim, tu Ghermanii. Deadi mari 
contributsii shi tu ãndridzeari a documentului «Recomandari 1333» tsi eara aprucheat pi 24 di ciarshar, anlu 1997, 
di parti a Consiliulu ali Europa, cu cari documentu a Armãnjlor lã si garanteadzã tuti ãndrepturi cari lji pricad a cafi 
unui om.
 Moto di bana a d-lui Ianco Perifan cari-l dutsi ninti, suntu stihurli al Gheorghe Murnu dit poema «Trã 
Armãnami», tu cari, anamisea di alanti s-dzãtsi: «S-nji armãnea nã minutã, mash unã chicutã di banã, u dau trã tini, 
soe-nj vrutã.»

Scopia, anlu 2015

I. Ãnveatsã-l textul shi spuni tsiva ma multu ti loclu shi roljea a d-lui Ianco Pirifan ti dishtiptarea a sentimentului 
natsional a Armãnjlor!



UNITA 5

PROTLU FILMU 

ARMÃNESCU 

TEMA: VOCABULAR

 Film, filmografii, tip di filmuri, actori, rejiser, sije

COMUNICATSII

 Ahurheari unã discusii, dari mindueari shi argumentari 

GRAMATICA

 Verbili impersonali  tu timpurli dit indicativlu shi ufilisearea a lor

I. Desi shtii cari easti protlu filmu armãnescu?

                               

Posterlu ofitsial a filmului     Publica la Gala Premiera tu Cinema «Milenium», anlu 2014, Scopia

NU HIU FAIMOUS  AMA HIU ARMÃN

Dascalitsa zburashti ti protlu filmu armãnescu lungumetraj “Nu hiu faimos, ama hiu Armãn” tu rejii al 
Toma Eanache dit Bucureshti.

Dascalitsa: Desi avets avdzãtã ti aestu filmu?

Maria: Da, mini avdzãi cã ti prota oarã tu istoria armãneascã s-adrã un filmu armãnescu. Ma, desi shtits 
cãndu va s-tsãnã Gala premiera a protlui filmu lungumetraj pi armãneashti?

Sulta: Sã zburashti cã Premiera va s-hibã pi 14 di martsu. Ma tuti bileti suntu vinduti.

Dascalitsa: Da, ashitsi easti, desi shtits cari easti contsãnirea a filmului?

Toma: Nu sã shtii exact ma, dzãc cã easti ti bana a Armãnjlor.

Dascalitsa: Filmul easti dramã, ampiltitã cu pirmif di vreari, a curi scupolu easti tsãneari tu banã a 

farãljei armãneascã shi traditsia armãneascã. Easti reghistrat tu tsintsi stati: Machidunia, Romanii, 
Gãrtsii, Albanii shi tu Statili Uniti ali America shi easti marturiseari istoricã ti bana a Armãnjlor. Roljea 
printsipalã, Toni Caramushat easti cãnãscut rejiser ti filmu, cari easti fastsinat di ideia ti aflarea a 13-lor 
averuri ti Armãnjlji shi ti limba armãneascã. Ti atsel scupo andreadzi un filmu documentar, ti cari tu 
SUA amintã shi premii. Dupu mitlu, aesti averuri s-tsãn tu banã di parti a unãi tinirã featã - Armãnã, cari 
easti dzãnucljul dit soni a popului armãnescu. Rejiserlu Toma Eanache cu aestu filmu documentar s-fatsi 
multu cãnãscut, faimos, ma ti el ma importantã easti atsea tsi easti Armãn, a nu atsea tsi s-featsi faimos. 
Tsicara multu cãnãscut, el nu u agãrsheashti traditsia armãneascã, shi cãndu s-toarnã dit America, u 

caftã a lui preaclji di banã shi atsea cu pruxsinii. Desi va u aflã vruta a lui shi cari va s-hibã tinjia tsi va 
u pãlteascã, va sã-shtits cara s-lu mutrits filmul.

Miha: Cari u gioacã roljea printsipalã tu filmul?

Dascalitsa: Rejiserlu Toma Eanache u gioacã shi roljea printsipalã.

Sulta: Interesantã easti contsãnirea a filmului, va s-nergu sigura s-lu mutrescu filmul, cã protlu filmu 
armãnescu easti parti di istoria armãneascã. 

I. Spuni cari di aesti frazi suntu corecti (C) icã alutusiti (A)?

1. Gala premierã a protlui film armãnescu easti pi 14 di martsu.       ______
2. Scularlji va s-poatã s-ancupãrã  bileti ti Premiera.       ______ 
3. Filmul eara reghistrat tu patru stati.         ______
4. Actorlu printsipal easti shi rejiser a filmului.        ______ 
5. Filmul easti dramã tu cari simbolic zburashti ti identitatea armãneascã.     ______

 II. Aflã-li  informatsiili tu textul di ma-nsus!

1. Cari easti titlul a protlui filmu lungumetraj armãnescu? __________________________________ 

2. Tu cari stati eara reghistrat filmul?       _______________________________________ 

3. Cari easti rejiser a filmul?       _______________________________________ 
4. Cum easti numa a  roljiljei prentsipalã?    _______________________________________ 

5. Titsi aestu film easti parti di istoria?                _______________________________________

                          

DISCUSII TI FILMU

- Catsi filmuri vrei s-mutreshtsã?
- Mini voi dramã shi comedii. Cãndu mutrescu ahtãri filmuri multu mi relaxedz, mi discurmu, a voi  
s-mutrescu shi filmuri di fictsii icã istoritsi. A tini catsi filmuri preferedz?
- Io ma multu voi s-mutrescu filmuri shtiintsifitsi, fantastitsi, a shi imaghinatsia a mea s-lãrdzeashti shi 
nji yin multi nali idei. Cãndu li mutrescu atseali filmuri, mi ciudusescu cãt largu s-dusi tehnologhia.
- A cari acter tsa easti nai ma vrut?

- Mini nu am vãrã tsi ahorghea pot s-lu aleg. Lji voi tuts atselji cari suntu bunj profesionalishtsã, tuts 
atselji a curi roljea pot s-u duchescu cu emotsii. A tini?
- Ti mini nai ma vruts acteri suntu acterlji dit filmul armãnescu “Nu hiu faimos, ama hiu Armãn,” 
anamisa di cari pot s-lji aleg: rejiserlu Toma Eanache cari u agiucã roljea printsipalã – Toni Caramushat, 
sor-sa al Toni – Teodora Calagiu Garofil, tatu-su al Toni – Lica Gherghilescu Tanashoca, Armãnamea 
- Linda Cruatoru, dascalitsa pi examenlu di istorii Aurica Piha… Aesti persoani dealihea alãsarã mãri 
impresii la mini shi tsicara ca vãrã di elji suntu acteri amateri, elji giucarã ca mãri profesionalishtsã. 

I. Cari tipuri di filmuri suntu adusi aminti tu textul di ma-nsus?
_______________________________________________________________

II. Spuni-li numli a actorlor adusi aminti tu textul!

________________________________________________________________

III. Zbura cu sotslji a tãi shi cu dãscãlitsa!

1. Cari easri tiplu di filmurli tsi li mutrits?
2. Explicats di cari ispeti preferits unã icã altã turlii di filmu?
3. Cari vã suntu actorlji preferits? Shi titsi?

4. Cari easti filmul preferit shi ti tsi?
5. Spunets sijelu di filmul preferit.

Acterlji a filmului cu Prezidentul ali RM, prof.
dr.Ghiorghe Ivanov 

Acterlji a filmului cu Ministera ti culturã ali RM, 
d-na Elizabeta Cancesca Milevsca

IMPRESII DI GALA PREMIERA 

Vera: Dupu minduera a mea filmul easti multu emotsional. Dishteaptã tsiva ahãndos tu mini, tsiva tsi ma 
ninti nu u ducheam. Aestu filmu mi bãgã s-minduescu niheam, shi mini s-priaduc ti tsãneari tu bana a 
Farãljei armãneascã, cu atsea tsi a fumeljlor a mei totna va lã zburãscu armãneashti. Cara s-chearã limba, 
va s-chearã shi populu armãnescu.

Nico: Ashtiptam s-ved filmu ti istoria a Armãnjlor, mindueam cã va s-hibã tsiva ca filmu documentar. 
Nu pistipseam ca va s-ved filmu lungumetraj. Mi hãrsii cã vidzui un filmu iu pit vrearea s-prezenteadzã 
shi istoria armãneascã.

Zoia: Pãnã lu mutream filmul duchii cã ma multi ori oclji nji lãcãrmarã. Nu pistipseam cã va s-pot 
s-ved filmu lungumetraj, iu tuts acteri va s-zburascã pi a noastã limbã di dadã, pi limba armãneascã. 
Aestã easti ISTORII!!! Easti mari evenmentu, a ti atsea zburashti shi factul cã la Gala Premiera vinirã 
shi Prezidentul ali Machidunii d-nul Ghiorghe Ivanov shi Ministera ti culturã, d-na Elizabeta Cancesca 
Milevsca. Cu atsea spusirã mari tinjii cãtrã cultura armãneascã.

Alexandru: Tu filmul u duchii dimãndarea: Ari tsiva tsi curã tu sãndzãli a noastri, tsiva tsi na adarã 
s-him altã turlii di alantsã. Aestu filmu poati s-hibã unã scãnteau, s-nã dishteaptã di lungul somnu. 

                       

                                        Acterlji pi stsena dupu dipisearea a filmului

I. Catsi suntu impresiili di protlu filmu armãnescu? Ãngrãpsea cãti unã frazã ti minduearea  a cafi 
unãi persoanã!

Vera: _____________________________________________________________________

Nico: _____________________________________________________________________

Zoia: _____________________________________________________________________

Alexandru: ________________________________________________________________

II. Ãngrãpsea un e-mail a sotslui a tãl icã soatsã ti informatsiili tsi li ai ti 
protlu filmu armãnescu!
_____________________________________________________________
____________________________________________________________
____________________________________________________________
____________________________________________________________
____________________________________________________________

VERBI INPERSONALI TU TIMPURLI DI INDICATIVLU 

Tsi suntu verbi inpersonali?

Da neau tutã noapti!  Ãngleatsã pisti tut! 
Verbili  inpersonali icã verbi defecti, s-ufilisescu mashi tu forma di a trea persoanã 

singular. Nu sã shtii cari u fatsi actsiunea shi nu poati s-alãxeascã cu vãrã substantiv, pronumi 
icã altu zbor.

Nãscãnti verbi totna s-conjugheadzã tu formi inpersonali shi s-ufilisescu ti fenomeni di 
meteorologhii. Ca ex.: Da ploai, da neau, bati vimtu, ãngleatsã! 
Bunbuneadzã! Da grãndinã! Aghonja, aghonja s-featsi noapti!

Verbul  Lipseashti  tsicara cã nu easti verbu ti fenomen dit natura idghea ari mash formã 

inpersonalã.
Ari shi alti verbi cari au formi personali ma tu nãscãnti situatsii  adarã shi formi inpersonali ca: 

Ari multsã oaminj tu ubor!  - Cari ari? Nu sã shti.   
S-lucreadzã  ti yinitorlu a vostru!  Sã zburashti cã va s-aibã mari yiarnã, aestu an.
Formili inpersonali poati s-hibã tu prezentu, imperfectu, a poati s-aibã shi formi tu yinitor.

Ex.: 
S-avdi cã va s-aibã crizã economicã. Sã zburashti multu ti nalili cãntits al Toshe! - prezentu
Sã zbura multu ninti ti loclu a muljeariljei tu bana  publicã. - imperfectu
Va sã-zburascã tu yinitor ti aestu tinir! - yinitor

Exercitsii:

I. Aflã-li frazili tu cari ari formi inpersonali! 

1. Ari multi problemi tu sotsietatea a noastrã.
2. Lipseashti lucru tã s-aibã rezultati.
3. El ari multi problemi tu banã.
4. Noaptea, bunbunidza multu!
5. Nu voi aveari ma, voi lucru!

II. Adarã formi inpersonali cu verbili di tu parantezã!

1. Cu ciasurli  (ahurhescu)  __________________ tahinima la 7.30.
2. (lipseashti)________________  s-ahurhits  s-ãnvitsats limbi. 
3. Aestu an (ashteptu) ______________ mari pluimi.
4. (zbura)__________________ cã va s-yinã nãu dascal.
5. Anjlji tricuts (ashtipta)______________ mãri hituri di aestã cãntãtoarã.

III. Adarã frazi cu formi inpersonali cu verbili: ari, da, lipseashti!
__________________________________________________________________________________
__________________________________________________________________________________
__________________________________________________________________________________

Sã – zburãm ti li
mba

MILTON SHI YIANACHI MANACHI

                               

                                  Yianachi Manachi                                     Milton Manachi
   

FRATSLJI MANACHEA suntu protslji chinematografi pi Balcanlu cari tut 
a lor capital tsi lu amintarã shi tsi lã armasi tu ãntimisi, lu investarã ti adrari a 

protlui bioscop tu Machidunii.

 Yianachi (1878-1960) shi Milton (1882-1964) suntu faptsã tu hoara 
armãneascã Avdela, tu Gãrtsii. Deadun ahurhirã s-lucreadzã la anlu 1898. Tu atsel 
chiro Yianache eara dascal ti pictueari Ianina, iu lu disfeatsi shi a lui Foto-studio, 
iu frati-su Milton ãnvitsa cum s-adarã fotografii. Anlu 1904 vinrã s-bãneadzã  
Bituli. Anlu 1905, Bituli lu disfac a lor “Studio ti fotografii di artã”. Anlu 1906, 
pi calezmã di vãsiljelu Carl-I elji partitsiparã la marea expozitsii internatsionalã ti 

fotografii, Sinaia, tu Romãnii iu amintarã medaljã di malãmã shi u amintarã titula 
“Fotografi di tinjii a Vãsiljelui”.

Ma marli frati, Yianache vizitã multi metropoli ca cum suntu: Parijlji, Viena 
shi Londra, iu ti prota oarã vidzu camerã ti filmu. Ma amãnat s-turnã Londra di iu 
u ancupãrã a lui prota camerã 300 di seria “BIOSCOP” shi ashitsi ahurhi bana a 
chinematografiiljei machiduneascã.

                



        Protili caduri cu camera, fratslji Manachea li adrarã tu a lor loc natal, tu hoara 

Avdela, iu adrarã caduri cu babã-sa a lor Despina, cari avea 114 di anj. Reghistratlu 
material easti extraordinar expresiv shi sughestiv. Ashi ahurhirã s-lucreadzã cu 
chinematografii cari armasi s-mãrturiseascã ti chirolu a lor shi ti lucurlu tsi lu 
adrarã ca prots pionir pi Balcan.

 Fratslji Yianachi shi Milton Manachi suntu dealihea pioneri tu sfera di foto 
shi chino documentaristica, alumtatori ti ma mari profesionalizmu tu sfera di 

prezentarea a productsiiljei tsi s-adra tu atsel chiro. Elji cu camera a lor reghistrarã 
multi facti tu chiro di shaidzãts shasi di anj. Tu atsel chiro, tu aestu reghion s-featsirã 
multi importanti evenmenti istoritsi, ashi cã doilji frats Manachea mãrturisea ti 

tuti tsi s-au faptã. Di atsea ispeti elji s-lugursescu shi ca hroniciari cari profesional 
sh-lu lucra lucurlu a lor. 

        Di tsãnutili materiali, ma importanti suntu: “Vizita a Sultanlui Mehmed 
Rashid II” ãn Sãrunã shi Bituli, serii di caduri cu numtsã, adets, sãrbãtori, cum shi 
multi caduri ti represiili a Turtsãlor pisti populu machidunescu dupu dipisearea a 

rãsculariljei di Alju Ljeau.

                 

       Milton adra fotografii shi tu chirolu di Protlu shi a Doilu Polim Balcanic 
shi tu chirolu di Protlu shi a Doilu Polim mundial. Tuti atseali foto-documenti 
istoritsi suntu cu valoari fãrã mardzinã shi da posibilitati ti reconstruari a vãrnui 

evenmenti cum shi s-identificheadzã persoani di istoria reghionalã a cãsãbãlui 
Bituli shi ma largu. 

Pi ninga atsea, fratslji Manachea adra fotografii shi di organizatsiili 
revolutsioneri, comitslji, fotografii di Revolutsia a tinirlor Turtsã, reprezentantsã a 
corlui diplomatic di Bituli,  portreti a vãsiljeadzlor, lideri, minishtsrã, comandantsã. 
Multu impresivi suntu fotografiili di tãljeati capiti, ãngrupati capiti, ofitsiri tu nali 
uniformi, armatuladz, caldrãma di Bituli, caduri di liberari, fotografii amplini cu 

dinamicã shi atmosferã di sãrbãturiseari… 

          Fratslji Manachea adra shi filmuri. Protlu filmu eara emitat anlu 1921, tu a 
lor Bioscop “MANACHI”, sum tser. Atsea nu eara solutsii definitivã shi ti atsea 
ma amãnat adrarã nãu obiectu ti bioscop tu cari prota proectsii eara prezentatã la 

anlu 1923.   

Opuslu di filmu al Milton Manachi easti mari, multu importantu, real 
shi relevantu. Caracteristica ti lucurlu a lui easti cã el filma shi adra fotografii 
dinapandicã, cu instinctu natural ti nai ma importantili evenmenti di Bituli shi 

anvãrliga di aestu cãsãbã. Cara s-adrãm analizã a materialilor di filmu, prota 
impresii easti ca Milton Manachi, cari li adrã ma multili filmuri avea bun oclju 
s-bagã ergu tsi easti mushatã shi tsi easti importantã. Di aclo a lui talentu shi 
shteari ta s-li aleagã nai ma mushatili caduri tsi li filmã, shi exact ti atsea putem 
s-u actsentãm importantsa a protlui camerman pi Balcan. Cum treatsi chirolu, 
valoarea esteticã a fotografiilor shi a filmurlor amintã nica unã dimenzii, valoari 
istoricã, nu mash ti Chinematografia machiduneascã, ma shi ma largu.

Cu criteriumi pretsizi, cu tretman selectiv shi cu valorizari obiectivã a 

evenmentilor tsi s-fãtsea cu aghunjii pi Balcan shi tu lumea tutã, Fratslji Manachea 

alãsarã tu ãntimisi aveari fãrã mardzinã, a curi valoarea va s-iasã tu videalã 

cu tritseari a cafi unui an, cu tritseari a cafi unãi detsenii. Tsicara cã easti greu 
nica di tora s-aspunem pretsiz cãt tu yinitor va s-creascã valoarea ti bana shi ti 
lucurlu a fratslor Manachea tu sfera a documentaristicãljei vizuelã, ma iara, putem 

s-dzãtsem ca fratslji Yianachi shi Milton Manachi shi mash cu atsea tsi pãnã tora 
easti cãnãscutã cã u adrarã, lipseashti nu mash ahorghea s-lji tinjisim, ma shi s-u 

spunem hãristusearea a noastrã ti tut tsi au adratã tu sfera di chinematografia.

I. Spunets pi shcurtu ti biografia a fratslor Manachea shi ti loclu shi roljea a lor 
ti chinematografia pi Balcan!

REVIZII I 

I. Tu cari di aesti frazi ari prepozitsii?

1. Mini voi s-ascultu cãntits armãneshtsã.
2. Tati s-dusi la sor-sa ãn Beligrad.
3. Voi hits contra noi.
4. Papu bãna tu xeani greuã.
5. Aestã emisii easti mushatã.

II. Completeadzã-li frazili cu prepozitsiili:
contra, a, la, di, fãr!

1. Io va s-nergu ________ soatsa a mea.
2. ________ di altu, va s-yineam cu voi.
3. Sotslu a mel s-acãtsã ________ lucru.
4. Dascala pute nu easti __________ noi.
5. El easti director _______ sculiiljei.

III. Di zboarãli di ma-nghios adarã constructsii a frazilor ta s-aibã loghicã!

____________________________________ 
____________________________________ 
____________________________________ 
____________________________________ 

1. profesoarã s-escu voi Io.
2. boatsi Aestã mushatã ari cãntãtoarã.
3. va s-hibã fudbaler un nai ma bun Cafi .
4. easti ti suxes Talentul importantu.
5. buni lucru rezultati Fãrã nu ari. ____________________________________ 

IV. Completeadzã-li frazili cu pronumili relativi cari corespondeadzã!

1. Oaminjlji __________ lji vidzui, nji suntu cãnãscuts.
2. Ali Tona shi Nico avea __________ s-lã spunã ti manifestatsia.
3. Voi zburãts ti ficiorlu __________ tu ubor.
4. Elji shtiu ___________ easti aestã nau casã.
5. Tora seara va tsã-u spun feata ti __________ tsã zburam.

V. Tu textul di ma-nghios completeadzã li frazili cu zboarãli cari corespondeadzã!

Limba easti _________ aveari. Cu _______________ nali limbi, omlu s-fatsi nica ma 
________. Cunushtearea ma multi limbi xeani, agiutã ti ma _____________ ãnvitsari alti limbi 
_____________. Tu Republica Machidunia, malju dzã tuts shtiu nai ma niheam dau ___________. 
Comunitãtsli etnitsi, pi ninga a lor limbã di ____________, u zburãscu shi limba ofitsialã, limba 
_____________. Pi ninga atseali dau ________, malju dzã tuts u shtiu shi limba anglicheascã. Tu 
statlu a nostu, comunitãtsli ______________ au ãndreptu s-ãnveatsã pi a lor ___________ di dadã. 
Ashitsi, tuts au posibilitati s-u apurã di ____________ a lor limbã di dadã.

VI. Completeadzã li frazili cu conjunctsiili di coordonari cari corespondeadzã tu cafi unã di
frazili: nitsi, shi, ama, icã, nitsi…nitsi.
1. Ficiorlu a vostru ________ s-dutsi la sculii, _________ ãnveatsã.
2. Tegha __________ Santa suntu sots nica di njits.
3. S-ahurhim s-mãcãm, __________ s-ashtiptãm?
4. Vream s-vã grescu pi tsinã, _________ nji si alãxi planlu.
5. Vream sã zburãm, ma voi __________ vreats s-nã videts.

1. Mini voi s-ascultu cãntits armãneshtsã.
2. Tati s-dusi la sor-sa ãn Beligrad.
3. Voi hits contra noi.
4. Papu bãna tu xeani greuã.
5. Aestã emisii easti mushatã.

-  

1. Io va s-nergu ________ soatsa a mea.
2. ________ di altu, va s-yineam cu voi.
3. Sotslu a mel s-acãtsã ________ lucru.
4. Dascala pute nu easti __________ noi.
5. El easti director _______ sculiiljei.

____________________________________ 
____________________________________ 
____________________________________ 
____________________________________ 

1. profesoarã s-escu voi Io.
2. boatsi Aestã mushatã ari cãntãtoarã.
3. va s-hibã fudbaler un nai ma bun Cafi .
4. easti ti suxes Talentul importantu.
5. buni lucru rezultati Fãrã nu ari. ____________________________________ 

 -

1. Oaminjlji __________ lji vidzui, nji suntu cãnãscuts.
2. Ali Tona shi Nico avea __________ s-lã spunã ti manifestatsia.
3. Voi zburãts ti ficiorlu __________ tu ubor.
4. Elji shtiu ___________ easti aestã nau casã.
5. Tora seara va tsã-u spun feata ti __________ tsã zburam.

Limba easti _________ aveari. Cu _______________ nali limbi, omlu s-fatsi nica ma 
________. Cunushtearea ma multi limbi xeani, agiutã ti ma _____________ ãnvitsari alti limbi 
_____________. Tu Machiduniа  di Nord, malju dzã tuts shtiu nai ma niheam dau ___________. 
Comunitãtsli etnitsi, pi ninga a lor limbã di ____________, u zburãscu shi limba ofitsialã, limba 
_____________. Pi ninga atseali dau ________, malju dzã tuts u shtiu shi limba anglicheascã. Tu 
statlu a nostu, comunitãtsli ______________ au ãndreptu s-ãnveatsã pi a lor ___________ di dadã. 
Ashitsi, tuts au posibilitati s-u apurã di ____________ a lor limbã di dadã.

: .
1. Ficiorlu a vostru ________ s-dutsi la sculii, _________ ãnveatsã.
2. Tegha __________ Santa suntu sots nica di njits.
3. S-ahurhim s-mãcãm, __________ s-ashtiptãm?
4. Vream s-vã grescu pi tsinã, _________ nji si alãxi planlu.
5. Vream sã zburãm, ma voi __________ vreats s-nã videts.

VII. Completeadzã-li frazili cu aesti zboarã: pericolos, relaxari, curaji, interes, cadi!

1. Tini nu ai _____________ ta s-anotedz tu ahãndos pisin.
2. Cafi un sportu easti bun ti _____________.
3. Alpinizmul easti sportu _____________.
4. Easti pericolos cãndu om __________ di mari analtsimi.
5. Ti cari sporturi voi avets ______________?

VIII. Ãntsercljeadzã cari di adjectivili interogativi suntu corecti!

1. Cãts/cari chilats di gortsã vrets s-vã misur?
2. Tsi/a curi oaminj cãnãscush asãrnoaptea la teatrul?
3. Cari/a curi featã lji didesh cãrtsãli ta s-nji li toarnã?
4. Cãt/cãti chiro ashteptsã la stashonea ti pampori?
5. Cãtã/tsi sculii ari dipisitã soatsa a ta?

IX. Leagã-li dauli coloni ta s-aibã loghicã cafi unã frazã!

1. Protlu filmu armãnescu easti reghistrat
2. Numa a rejiserlui a filmului easti
3. Titlul a protlui filmu armãnescu easti
4. Protslji chinematografi pi Balcan suntu
5. Mini voi s-mutrescu janruri diferentu ca

- drama, comedia, filmuri fantastitsi…
- Nu hiu faimos, ama hiu Armãn.
- Milton shi Ianachi Manachi.
- tu tsintsi stati.
- Toma Eanache. 

X. Tu cari di aesti frazi ari exprimari  jali, tihi,  urnimii, cãftari agiutor, propuniri?

1. Tsi s-adarã tora, cari poati s-lji spunã?   _________________. 
2. S-nu amãnji la examen cã nu va ti aproachi!     _________________. 
3. Tsi lai cheardiri, ahtari tinir!   _________________. 
4. Io dzãc s-ahurhim cu ãnvitsari la chiro.   _________________. 
5. Avum mari tihi, amintãm premii.   _________________. 

XI. Ãngrãpsea un shcurtu textu ti Dzua natsionala a Armãnjlor shi cum sã sãrbãturiseashti!
_________________________________________________________________________________ 
_________________________________________________________________________________ 
_________________________________________________________________________________ 
_________________________________________________________________________________ 
_________________________________________________________________________________

XII. Ãngrãpsea un shcurtu textu ti atsea catsi filmuri vrei s-mutreshtsã! 

_________________________________________________________________________________
_________________________________________________________________________________
_________________________________________________________________________________
_________________________________________________________________________________
_________________________________________________________________________________ 


































































































































































